
“सी.बी.एस.ई. क्लस्टर एवं राज्य स्तरीय व अंतरराष्ट्रीय खिलाड़ियों का सम्मान”
ज्ञानोदय बालिका बास्केटबॉल टीम ने रचा इतिहास

 म.प्र संपन्न हुई क्लस्टर अंडर-17 और 
अंडर-15 प्रतियोगिताओं में बेहतरीन प्रदर्शन 
कर स्कूल लौटे खिलाड़ियों का स्कूल  स्टाफ  
व अतिथियों की ओर से भव्य स्वागत किया 
गया । इस चैम्पियनशिप में अंडर-14, अंडर-
17 वर्ग था। इस चैम्पियनशिप में म.प्र के 
सभी सी.बी.एस.ई. स्कूलों को आमंत्रण दिया 
गया। इस टूर्नामेंट में  कई म.प्र के स्कूल कई 
खिलाड़ियों ने भाग लिया। क्लस्टर बास्केटबॉल 
चैम्पियनशिप का आयोजन आईईएस पब्लिक 
स्कूल भोपाल में आयोजित किया गया था । 
इस चैम्पीयनशीप में ज्ञानोदय इंटरनेशनल 
स्कूल की अडंर-17 बालिका बास्केटबॉल टीम 
ने भी भाग लिया ज्ञानोदय इंटरनेशनल स्कूल 
की टीम ने पूरे टूर्नामेंट में किसी भी टीम को 
अपने सामने टिकने नहीं दिया। गत वर्ष की 
तरह इस बार भी लगातार दूसरी वर्ष सी.बी.

एस.ई. क्लस्टर के गोल्ड मेडल पर कब्जा 
जमा कर नीमच जिले का एक बार फिर नाम 
रोशन कर किया । इसी ज्ञानोदय इंटरनेशनल 
स्कूल ने राज्य स्तरीय सुब्रोतो कप अंडर-
15 अंडर-17 फुटबॉल बालक वर्ग में उज्जैन 
सभांग को प्रतिनिधित्व कियाएवं बालक वर्ग 
अडंर-17 में कास्य पदक जीता या प्रतियोगिता 
सीहोर में आयोजित की गई थी । इसमें मुख्य 
अतिथि श्रीमान बृजेश जी सक्सेना अध्यक्ष 
मशीनरी व्यापारी संघ नीमच ने कहा कि पढ़ाई 
विद्यार्थीयों को शिक्षा के साथ खेल में भी रूचि 
रखना चाहिए अपने लक्ष्य को निर्धारित कर उस 
पर मेहनत करना चाहिए व सभी खिलाडियों को 
शुभकामानाएं दी । अतिथि डॉ. प्रथ्वीराज वर्मा 
समाज सेवक ने खिलाडियों को शुभकामनाएं 
दी । ज्ञानोदय ग्रुप ऑफ़ इंस्टीट्यूट के चेयरमेन 
अनिल जी चौरसिया कार्यक्रम को संबोधित 

कर सभी खिलाड़ियों को उनके उत्कृष्ट प्रदर्शन 
के लिए बधाई दी। उन्होंने इस उपलब्धि का 
श्रेय खिलाड़ियों की कड़ी मेहनत और उनके 
खेल बास्केटबॉल टीम के कोच जयपाल सिंह 
राणावत, खुशी पाल सिंह एवं फुटबॉल कोच 
मयंक सैनी के कुशल प्रशिक्षण को दिया। स्कूल 
स्टाफ ने हर्ष व्यक्त करते हुए उज्जवल भविष्य 
की कामना की। प्राचार्य सुशील कुमार ने कहा 
की ज्ञानोदय इन्टरनेशन स्कूल हमेशा प्रतिभावन 
खिलाड़ियों की प्रतिभा को निखारने की दिशा में 
काम करता रहा है। भविष्य में भी प्रतिभावान 
खिलाडियों के लिए ज्ञानोदय सतत कार्य करता 
रहेगा। निर्देशिका डॉ गरिमा चौरसिय सहित 
समस्त सहित समस्त व्यायाम शिक्षक कोच 
सतेन्द्रपाल, किशनपाल, एवं सम्पूर्ण स्टाफ 
सदस्यों ने सभी खिलाडियों को बधाई दी एवं 
उनके उज्जवल भविष्य की कामना की।

नीमच । क्लस्टर बास्केटबॉल 
चैम्पियनशिप का आयोजन 
आईईएस पब्लिक स्कूल 
भोपाल में किया गया। इस 
चैम्पियनशिप में मप्र के 
सभी सीबीएसई स्कूलों को 
आमंत्रण दिया गया। इसे 
चैम्पीयनशीप में नीमच के 
ज्ञानोदय इंटरनेशनल स्कूल 
को अण्डर-17 टीम ने भाग 
लिया। इस चैम्पियनशिप 
में अंडर-14, अंडर-17 
एवं अंडर-19 वर्ग था। इस 
चैम्पीयनशीप में ज्ञानोदय 
इंटरनेशनल स्कूल की अर्डर-
17 बालिका टीम ने भी भाग 
लिया। इस टूर्नामेंट में कई 
मप्र के स्कूल कई खिलाड़ियों 
ने भाग लिया। ज्ञानोदय 
इंटरनेशनल स्कूल की टीम ने 
पूरे टूर्नामेंट में किसी भी टीम 
को अपने सामने टिकने नहीं 
दिया।

हिंसा पर हो रही संविधान 
की जीत - पीएम मोदी

नई दिल्ली । प्रधानमंत्री 
नरेन्द्र मोदी ने सोमवार 
को संसद के मानसून सत्र 
में ऑपरेशन सिंदूर पर 
अपेक्षित चर्चा के लिए 
सत्तारूढ़ गठबंधन का रुख 
तय करते हुए कहा कि यह 
सत्र विजयोत्सव की तरह 
है। साथ ही उन्होंने विश्वास 
जताया कि सभी सांसद इस 
भावना को एक स्वर में 
अभिव्यक्त करेंगे। सत्र शुरू 
होने से पहले संसद परिसर 
में अपनी अपनी पारंपरिक 
टिप्पणी में मोदी ने कई 
सकारात्मक उपलब्धियों का 
जिक्र करते हुए कहा कि बम 
और बंदूक पर संविधान की 
जीत हो रही है। माओवाद 
प्रभावित इलाका तेजी से 
कम हो रहा है और रेड जोन 
अब हरित विकास क्षेत्र में 
बदल रहा है।

'देश के 
लिए गर्व 
वाला सत्र है' 
- प्रधानमंत्री 
ने कहा, यह 
मानसून सत्र 
देश के लिए 
बेहद गर्व 
वाला सत्र है। 
यह राष्ट्र के 
लिए विजय 
उत्सव की तरह 
है। दुनिया ने सशस्त्र बलों की 
क्षमता देखी। उन्होंने अपने लक्ष्य 
का शत प्रतिशत हासिल किया। 
अर्थव्यवस्था को भरपूर बारिश 
से बढ़ावा मिल रहा है। बीते एक 
दशक में शांति और प्रगति का 
माहौल रहा, जबकि महंगाई दर कम 
रही है। पिछले 10 वर्षों की तुलना 
में जलाशय का स्तर तीन गुना हो 
गया है, जिससे अर्थव्यवस्था को 
काफी लाभ होगा। विपक्षी गठबंधन 

आइएनडीआईए पहलगाम आतंकी 
हमले और ऑपरेशन सिंदूर पर 
बहस की मांग को लेकर एकजुट 
हो रहा है। भारत और पाकिस्तान 
के बीच संघर्ष विराम के लिए 
अमेरिकी राष्ट्रपति डोनाल्ड ट्रंप के 
मध्यस्थता के दावे पर भी विपक्ष 
बहस कराना चाहता है।

'राष्ट्रहित में किए कामों 
के लिए सभी सांसदों का 
धन्यवाद' - इस संदर्भ में पीएम 

ं

अंतिम यात्रा है सबसे बड़ी चुनौती
कीचड़-नाले और फिसलन भरे रास्ते से होता है गुजरना

नीमच । आजादी के 78 साल 
बाद भी मध्य प्रदेश के नीमच 
जिले के कई गांवों में विकास 
अब तक दस्तक नहीं दे पाया 
है। इनमें से एक है ग्राम पंचायत 
बधावा का बंजारा बाहुल्य गांव 
बिरमपुरा, जहां इन दिनों किसी 
मृत्यु के बाद अंतिम यात्रा भी 

मुश्किलों भरी साबित हो रही है। 
बरसात के मौसम में इस गांव 

से श्मशान तक की शवयात्रा 
जान जोखिम में डालकर 
निकालनी पड़ती है। कीचड़, 
दलदल, फिसलन और एक 
उफनते बरसाती नाले से होकर 
गुजरना पड़ता है। ऐसा ही एक 

वीडियो हाल ही में सामने आया, 
जिसमें ग्रामीण एक शवयात्रा को 
कीचड़ और 3 से 4 फीट गहरे 
पानी से निकालते नजर आ रहे 
हैं। ये वीडियो सिर्फ एक घटना 
नहीं, बल्कि वर्षों से चली आ 
रही व्यवस्था की विफलता की 
तस्वीर है।

मंदसौर 21 जुलाई (निप्र)। 
सांसद सुधीर गुप्ता ने साक्षरता में 
संशोधन के मापदंड में सुधार को 
लेकर लोकसभा में प्रश्न किया 
उन्होंने कहा कि सरकार ने देश में 
साक्षरता के मानदंडों में संशोधन 
किया है। इसके क्या कारण है।  
सरकार ने वर्ष 2030 तक देश में 
पूर्ण साक्षरता दर प्राप्त करने का 
कोई लक्ष्य निर्धारित किया है  और 
पूर्ण साक्षरता प्राप्त करने के लिए 
राज्य सरकारों, विशेषकर कम 
साक्षरता दर वाले राज्यों के साथ 
कोई विचार-विमर्श किया है। इस 
संबंध में राज्य सरकार की क्या 
प्रतिक्रिया है। उन्होंने कहा कि देश 
में साक्षरता दर में पिछड़ रहे राज्यों 
के लिए कोई विशेष योजना बनाई 

है । प्रश्न के जवाब 
में शिक्षा मंत्रालय में 
राज्य मंत्री  जयन्त 
चौधरी ने बताया कि 
भारत सरकार द्वारा 
केंद्र प्रायोजित योजना 
राष्ट्रीय शिक्षा नीति 
2020 के अनुरूप 
उल्लास भारत 
साक्षरता कार्यक्रम 
कार्यान्वित की जा रही है। इस योजना 
का उद्देश्य देश भर के निरक्षरों में 
साक्षरता को प्रोत्साहित करने में 
सभी राज्यों और संघ राज्य क्षेत्रों की 
सहायता करना है और यह 15 वर्ष 
से अधिक आयु के उन सभी लोगों 
को लक्षित करती है जो औपचारिक 
शिक्षा से वंचित रह गए हैं। भारत 

सरकार ने प्रगति का 
मूल्यांकन करने, 
सर्वोत्तम पद्धतियों 
को साझा करने और 
प्रौढ़ शिक्षा कार्यक्रमों 
की कार्यान्वयन 
कार्यनीतियों को सुदृढ 
करने के लिए राज्यों/
संघ राज्य क्षेत्रों के 
साथ लिखित संवाद, 

क्षेत्रीय सम्मेलनों, वीडियो कॉन्फ्रेंस, 
क्षेत्रीय कार्यशालाओं और समीक्षा 
बैठकों के माध्यम से निरंतर सहयोग 
किया है। 35 राज्य/संघ राज्य क्षेत्र 
उल्लास को कार्यान्वित कर रहे हैं 
और अब तक 1.7 करोड़ शिक्षार्थी 
बुनियादी साक्षरता और संख्याज्ञान 
मूल्यांकन परीक्षा (एफएलएनएटी) 

में शामिल हो चुके हैं। उल्लास 
नवभारत साक्षरता कार्यक्रम के 
अंतर्गत चार राज्य/संघ राज्य क्षेत्र, 
अर्थात् लद्दाख, मिजोरम, गोवा और 
त्रिपुरा, पूर्णतः साक्षर हो गए हैं। 
इसी के साथ ही राष्ट्रीय शिक्षा नीति 
(एनईपी) 2020 के पैरा 21.4 में 
प्रौढ़ शिक्षा और आजीवन अधिगम 
का उल्लेख है, जिसमें कहा गया 
है कि समुदाय की भागीदारी और 
प्रौद्योगिकी के सुचारू और लाभकारी 
एकीकरण को सुविधाजनक बनाने 
के लिए प्रौढ़ शिक्षा के लिए सुदृढ 
एवं नवाचारी सरकारी पहलों को 
जल्द से जल्द लागू किया जाएगा 
ताकि 100 प्रतिशत साक्षरता के 
सबसे महत्वपूर्ण उद्देश्यों की प्राप्ति 
शीघ्र हो सके।

साक्षरता के संशोधित मानदंड को लेकर 
सांसद सुधीर गुप्ता ने लोकसभा में किया प्रश्न

ने सैन्य अभियान में शत प्रतिशत 
लक्ष्य हासिल करने के लिए सशस्त्र 
बलों की सराहना की। उन्होंने 
सर्वदलीय प्रतिनिधिमंडलों की भी 
सराहना की, जिन्होंने आतंकियों 
को पनाह देने वाले पाकिस्तान को 
बेनकाब करने के लिए दुनिया के 
विभिन्न देशों का दौरा किया था। 
पीएम ने कहा कि मैं राष्ट्रीय हित 
में किए गए इस काम के लिए 
इन सभी सांसदों और पार्टियों की 
प्रशंसा करना चाहता हूं। विभिन्न 
राजनीतिक दलों के अलग-अलग 
एजेंडे हो सकते हैं, लेकिन राष्ट्रीय 
हित के मामलों में मन की एकता 
होनी चाहिए।

प्रशिक्षुवृत्तिका को बढ़ाने के लिए सीएसई के 30 प्रतिशत वृद्धि का प्रस्ताव
मंदसौर 22 जुलाई (निप्र)। 

कौशल विकास को रोजगारोन्मुखी 
बनाया जा सके, ड्रॉपआउट को कम 
किया जा सके और विभिन्न क्षेत्रों में 
अधिक अभ्यर्थियों को आकर्षित 
किया जा सके इस हेतु केंद्रीय 
प्रशिक्षुता परिषद (सीएसई) ने 
प्रधानमंत्री राष्ट्रीय प्रशिक्षुता संवर्धन 
योजना और राष्ट्रीय अप्रेंटेंशिप 
प्रशिक्षण योजना के अंतर्गत 
प्रशिक्षुवृत्तिका में 30 प्रतिशत की 
वृद्धि के लिए सरकार को प्रस्ताव 
दिया है। उक्त बात सांसद गुप्ता 
ने लोकसभा में प्रश्नकाल के 
दौरान कही। सांसद गुप्ता ने कहा 
कि सरकार सूचना प्रोद्योगिकी, 
दूरसंचार, जैव प्रोद्योगिकी और 
नवीकरणीय ऊर्जा जैसे लोकप्रिय 
क्षेत्रों को उक्त योजनाओं के अंतर्गत 

प्रशिक्षुवृत्तिका के लिए चयनित 
क्षेत्रों की श्रेणी में शामिल करने 
का विचार रखती है।  इसी के साथ 
ही कृत्रिम बुद्धिमत्ता में एक लाख 
छात्रों को प्रशिक्षण देने के लिए एक 
प्रशिक्षण कार्यक्रम शुरू किया है। 
प्रश्न के जवाब में कौशल विकास 
और उद्यमशीलता राज्य मंत्री स्वतंत्र 
प्रभार जयन्त चौधरी ने बताया 
कि प्रधानमंत्री राष्ट्रीय प्रशिक्षुता 
संवर्धन योजना और राष्ट्रीय शिक्षुता 
प्रशिक्षण योजना के तहत प्रशिक्षुओं 
के वजीफे में 36 प्रतिशत की वृद्धि 
का प्रस्ताव दिया गया है । यह 
प्रस्ताव केंद्रीय शिक्षुता परिषद द्वारा 
दिया गया है, और इसका उद्देश्य 
स्कूल छोड़ने की दर को कम 
करना और विभिन्न क्षेत्रों में अधिक 
उम्मीदवारों को आकर्षित करना है ।  

30 प्रतिशत की वृद्धि से प्रशिक्षुओं 
को आर्थिक रूप से अधिक सहायता 
मिलेगी, जिससे वे अपनी बुनियादी 
जरूरतों को पूरा कर सकेंगे। यह 
वृद्धि प्रशिक्षुओं को कौशल विकास 
पर अधिक ध्यान केंद्रित करने के 
लिए प्रोत्साहित करेगी, क्योंकि उन्हें 
अब अपने प्रशिक्षण के लिए कम 
आर्थिक संघर्ष करना पड़ेगा। 

अधिक वजीफा प्रशिक्षुओं को 
अधिक आत्मविश्वास के साथ 
प्रशिक्षण प्राप्त करने और रोजगार 
के लिए बेहतर ढंग से तैयार होने 
में मदद करेगा। इसी के साथ ही 
उन्होने बताया कि  स्किल इंडिया 
डिजिटल हब पर उपलब्ध एआई 

फॉर एंटरप्रेन्योरशिप नामक एक 
स्व-अधिगम माइक्रो-मॉड्यूल में 
दिसंबर 2024 में इसकी शुरुआत 
के बाद से 23,163 नामांकन हुए 
हैं, जिसमें से अब तक 11,089 
प्रतिभागी प्रमाणित किए गए हैं। 
सिद्ध एक मोबाइल-फर्स्ट डिजिटल 
पब्लिक इन्फ्रास्ट्रक्चर (डीपीआई) 
है जो कौशल भारत और डिजिटल 
भारत पहल को एकीकृत करता है। 
पीएमकेवीवाई 4.0 के अंतर्गत, कुल 
34,709 व्यक्तियों को एआई से 
संबंधित नौकरी भूमिकाओं जैसे कि 
बिजनेस इंटेलिजेंस एनालिस्ट, डेटा 
साइंटिस्ट, मशीन लर्निंग इंजीनियर 
और डेवऔप्स (क्मअव्चे) 

इंजीनियर को प्रशिक्षित किया गया है। 
एनएपीएस-2 के अंतर्गत, वित्त वर्ष 
2023-24 और वित्त वर्ष 2025-
26 (दिनांक 30 जून, 2025 
तक) के बीच एआई से संबंधित 
आठ ट्रेडों में 1,480 शिक्षुओं को 
नियुक्त किया गया है। मूलभूत 
एआई प्रशिक्षण को और बेहतर 
बनाने के लिए, वर्ष 2024-25 सत्र 
से सभी 19 राष्ट्रीय कौशल प्रशिक्षण 
संस्थानों (एनएसटीआई) में 
आर्टिफिशियल इंटेलिजेंस प्रोग्रामिंग 
असिस्टेंट नामक एक नई शिल्पकार 
प्रशिक्षण योजना (सीटीएस) ट्रेड 
शुरू की गई है, जिसकी वार्षिक 
प्रवेश क्षमता 504 छात्रों की है।

सावन माह के अंतिम सोमवार को प्रजा का हाल जानने नगर 
भ्रमण पर निकलेंगे नीमच के राजा श्री किलेश्वर महादेव

नीमच, 21 जुलाई । भक्तों 
की आस्था के केंद्र श्री किलेश्वर 
महादेव की शाही सवारी सावन 
मास के अंतिम सोमवार 4 
अगस्त को सायं 4 बजे श्री 
किलेश्वर महादेव मंदिर परिसर 
से धूमधाम से निकलेगी। नीमच 
के राजा श्री किलेश्वर महादेव 
प्रजा का हाल जानने के लिए 
शहर भ्रमण पर निकलेंगे। युवा 
समाजसेवी अरूल अशोक 
अरोरा के नेतृत्व में शाही सवारी 

को भव्यता देने के लिए तैयारी 
आरंभ हो चुकी है।

सावन माह के दौरान श्री 
किलेश्वर महादेव मंदिर परिसर 
महादेव की भक्ति में डूबा 
हुआ है। दर्शन करने वालों की 
संख्या में इजाफा होने के साथ-
साथ मंदिर में प्रतिदिन धार्मिक 
कार्यक्रम आयोजित हो रहे हैं। 
24 जुलाई गुरूवार को हरियाली 
अमावस्या के दिन भक्तों की 
भीड उमडेगी। 27 जुलाई रविवार 

को शहस्त्र धारा अभिषेक का 
आयोजन रखा गया गया है। साथ 
आगामी सोमवार को छप्पन भोग 
का आयोजन रखा गया है। श्री 
किलेश्वर महादेव मंदिर परिसर 
पर आकर्षक विद्युत साज सज्जा 
की गई वहीं मंदिर परिसर में स्व. 
कश्मरीलालजी अरोरा की स्मृति 
में नवनिर्मित बगीचे में रंग-बिरंगे 
फव्वारे भक्तों का मन मोह रहे है।



नीमच, बुधवार 23 जुलाई 2025
वर्ष - 03, अंक - 12 मालवा फर्स्ट विशेष

लीगल वॉलंटियर्स 
(PLVs) की 
ड्यूटी लगाई 
जाएगी, जो 
आगंतुक पक्षकारों 
को विधिक 
सहायता की 
उ प ल ब ्ध त ा , 
प्रक्रिया तथा 
प्रारंभिक सलाह 

प्रदान करेंग।े यह व्यवस्था नालसा 
के "Access to Justice for 
All" के दृष्टिकोण को मूर्त रूप 
देने की दिशा में एक महत्त्वपूर्ण 
प्रयास है।

कार्यक्रम में नीमच जिला 
न्यायालय में पदस्थ समस्त 
न्यायिक अधिकारियों की उपस्थिति 
रही। कुटुंब न्यायालय के प्रधान 
न्यायाधीश डॉ. कुलदीप जैन, 
विशेष न्यायाधीश आलोक कुमार 
सक्सेना, जिला विधिक सेवा 
प्राधिकरण की सचिव श्रीमती 
शोभना मीणा, लोक अभियोजक 
चंचल बाहेती, लीगल एड 
डिफेंस काउंसिल, अधिवक्तागण, 
पैरालीगल वॉलंटियर्स, एवं 
सामाजिक कार्यकर्तागण विशेष 
रूप से उपस्थित थे। यह जानकारी 
जिला विधिक सहायता अधिकारी 
नीमच प्रवीण कमुार ने दी ।

नीमच, बुधवार 23 जुलाई 2025
वर्ष - 03, अंक - 12

स्वत्वाधिकारी, सम्पादक, प्रकाशक एवं मुद्रक ऐश्वर्य शर्मा के लिए माँ भगवती प्रिन्टर्स बंगला नं. 23, आईडीबीआई बैंक के सामने, नीमच, जिला-नीमच, मध्यप्रदेश से मुदित एवं प्रकाशित। सम्पर्कः 9407423966। सभी विवादों का न्याय क्षेत्र नीमच होगा।

मालवा फर्स्ट

38,990/-
मात्र रू.38,990/-

प्रदेश में आएगा 11000 करोड़ से 
ज्यादा का निवेश - मुख्यमंत्री

भोपाल । 'मुझे इस बात का 
आनंद है कि दुबई-स्पेन यात्रा का 
समापन भोपाली अंदाज में हुआ 
है। कल हम जब भोजन करने 
के लिए गए तो कालरा बंधुओं ने 
वहां अलग-अलग रेस्टोरेंट खोला 
है। एक ने अपने रेस्टोरेंट का नाम 
खाना-खजाना रखा है। वहां खाना 
खाते वक्त भोपाल की याद आई। 
उस दौरान एक और जानकारी 
गौरवांवित करने वाली है। उन्होंने 
बताया कि उनके 90 फीसदी 
ग्राहक गैर-भारतीय हैं जो भारतीय 
भोजन कर रहे हैं। हमने दुबई में 
एक अलग ही माहौल देखा। प्रदेश 
सरकार कपास उत्पादक किसानों 
की आय बढ़ाने एवं उत्पादन बढ़ाने 
के लिए उन्हें अत्यधिक कंपनियों में 
प्रशिक्षण प्रदान करेगी।

बर्सिलोना में सबमर कंपनी 
के साथ डाटा सेंटर स्थापित करने 
के लिए एमओयू साइन किया है। 
यह करीब 3800 करोड़ का है। 
हमारी सरकार ने 22 अंतरराष्ट्रीय 
कंपनियों के साथ रणनीतिक 
साझेदारी के लिए एमओयू साइन 
किए। दुबई-स्पेन की यात्रा में 

कुल 11000 करोड़ से अधिक के 
निवेश प्रस्ताव प्राप्त हुए हैं।' यह 
बात मध्यप्रदेश के मुख्यमंत्री डॉ. 
मोहन यादव ने कही। वे दुबई-स्पेन 
की यात्रा से लौटने के बाद 20 
जुलाई को भोपाल में मीडिया को 
संबोधित कर रहे थे। मुख्यमंत्री डॉ. 
मोहन यादव ने कहा कि दुबई एक 
छोटी दुनिया है। वहां सभी देशों के 
नागरिक भी रहे हैं, व्यापारी भी रह 
रहे हैं। हमारे प्रधानमंत्री भी व्यापार 
व्यवसाय की वृद्धि के लिए 7 बार 
दुबई की यात्रा कर चुके हैं। हमारी 
दुबई यात्रा की शुरुआत अनंतारा 

होटल से हुई। यहां अरब संसद के 
अध्यक्ष मोहम्मद अल यामाही से 
मुलाकात हुई। हमने उनके साथ 
शिक्षा,युवा सहभागिता, सांस्कृतिक 
आदान-प्रदान सहित भविष्य 
की संभावनाओं पर चर्चा की। 
यामाही ने इन बातों पर उत्सुकता 
भी दिखाई। हमने जब बीएपीएस 
के महाराज से चर्चा की तो उन्होंने 
बताया कि यहां सभी धर्मों के लोग 
आते हैं। दुबई के इस मंदिर का 
मॉडल बाकी दुनिया भी अपना रही 
है। सर्वे भवन्तु सखिनः की भावना 
सबके दिलों दिखाई दे रही है।

नीमच 21 जुलाई (निप्र)। 
म.प्र.पुलिस का "नशा मुक्ति 
अभियान - नशे से दूरी है 
जरूरी’ अभियान का उद्देश्य 
नशे को रोकने के साथ 
सामाजिक जागरूकता फैलाना 
भी है। इस अभियान में पुलिस 
और प्रशासन के साथ समाज के 
विभिन्न वर्गों की भी सहभागिता 
रहेगी। नशे के दुश्प्रभावों से 
बच्चों, किशोरों और युवाओं को अवगत कराकर उन्हें 
इससे दूर रखना हमारी नैतिक जिम्मेदारी है। उक्त आशय 
के उद्गार विधायक दिलीपसिंह परिहार ने म.प्र.पुलिस के 
नशामुक्ति अभियान अन्तर्गत आयोजित जनजागरूकता 
रैली के अवसर पर कहे। उन्होंने कहा कि मादक पदार्थ 
एवं नशे के दुष्प्रभावों के बारे में किशोर, युवा एवं अन्य 
नागरिकों को जागरूक करने और इसकी लत से दूर रहने 

के लिए ये अभियान चलाया जा रहा है। श्री परिहार ने 
सभी से नशे से दूर रहने और स्वस्थ जीवन अपनाने का 
आह्वान किया। इससे पूर्व परिहार ने नशा मुक्ति जागरूकता 
रैली को हरी झंडी दिखाकर रवाना किया । इस गरिमामयी 
कार्यक्रम में डीआईजी मनोज सिंह, पुलिस अधीक्षक 
अंकित जायसवाल, भाजपा के वरिष्ठ हेमंत हरित, आदित्य 
मालू, हेमंत हरित (पूर्व जिलाध्यक्ष भाजपा) सहित बड़ी 
संख्या में एनसीसी के छात्र-छात्राएं उपस्थित थे।

नशे के दुष्प्रभावों से बच्चों, किशोरों और 
युवाओं को अवगत कराएं - विधायक

विधायक परिहार ने नशा मुक्ति जागरूकता रैली को हरी झण्डी दिखाकर किया रवाना

भोपाल । मुख्यमंत्री डॉ. मोहन यादव की 
अध्यक्षता में मंत्रि-परिषद की बैठक मंगलवार 
को मंत्रालय में हुई। मंत्रि-परिषद द्वारा प्रदेश 
के योजना, आर्थिक एवं सांख्यिकी विभाग 
के अंतर्गत सांख्यिकी संबंधी आंकड़ों का 
समयावधि में संकलन (डाटा कलेक्शन) 
एवं विश्लेषण कर विभागों, आमजन एवं 
योजनाविदों के उपयोग के लिए आंकड़े 
उपलब्ध कराने के लिए प्रदेश में ''डाटा 
सुदृढ़ीकरण योजना'' की स्वीकृति प्रदान की 
गयी। राज्य सरकार इस योजना के माध्यम से 
"सांख्यिकी से समृद्धि" की दिशा में एक नई 
पहल कर रही है।

योजना से सरकार को डाटा के आधार पर 
बेहतर और सही निर्णय लेने में मदद मिलेगी। 
साथ ही डाटा और उसका विश्लेषण समय पर 
मिलने से सरकार बेहतर नीति बना सकेगी। 
समस्त विभाग बिना किसी रुकावट के डाटा 
साझा कर सकेंगे, जिससे काम में पारदर्शिता 
आएगी और कर्मचारियों की कार्यक्षमता में 
भी वृद्धि होगी। स्वतंत्र शोधकर्ताओं और 
नीति-निर्माताओं को भी डाटा उपलब्ध होगा, 
जिससे नई योजनाओं का निर्माण आसान 
होगा। नागरिकों को भी डाटा की जानकारी 

मिल सकेगी, जिससे शासन अधिक पारदर्शी 
और जवाबदेह बनेगा। डाटा की उपलब्धता 
से निवेशकों का भरोसा बढ़ेगा और राज्य में 
निवेश को बढ़ावा मिलेगा।

गांधीसागर जल विद्युत गृह की 
इकाइयों के नवीनीकरण का अनुमोदन 
- मंत्रि-परिषद द्वारा म.प्र. पॉवर जनरेटिंग 
कंपनी लिमिटेड के अंतर्गत संचालित 

(5x23) मेगावाट गांधीसागर एवं (4x43 
मेगावाट) राणाप्रताप सागर जल विद्युत गृह 
के नवीनीकरण एवं आधुनिकीकरण के लिए 
मध्यप्रदेश ‌द्वारा देय राशि का अनुमोदन प्रदान 
किया गया। 

निर्णय अनुसार गांधीसागर जल विद्‌युत 
गृह की पांचों इकाइयों (5x23 मेगावाट) 
के नवीनीकरण एवं आधुनिकीकरण की 

पुनरीक्षित अनुमानित लागत 464 करोड़ 55 
लाख रुपये का अनुमोदन प्रदान किया गया।

राणा प्रताप सागर जल विद्युत गृह 
की चारों इकाइयों (4x43 मेगावाट) के 
नवीनीकरण एवं आधुनिकीकरण की डी.पी.
आर. में वर्णित अनुमानित लागत 573 करोड़ 
76 लाख रूपये का अनुमोदन प्रदान किया 
गया। 

दोनों परियोजनाओं की स्वीकृति 
परियोजना राशि पर निर्धारित अंशपूँजी को 
मध्यप्रदेश एवं राजस्थान राज्य द्वारा 50:50 
अनुपात पर वित्त विभाग के परामर्श अनुसार 
मध्यप्रदेश की हिस्से की राशि 127 करोड़ 6 
लाख रुपये को वर्षवार प्रदान किये जाने का 
अनुमोदन किया गया। मशीनरी बदलने के 
लिए राशि का व्यय होगा। परियोजना अगले 
40 साल के लिए उपयोगी है >

दोनों प्रदेश कि विद्युत् उत्पादन कंपनियां 
अपने-अपने राज्य में स्थित परियोजना का 
क्रियान्वयन करेगी एवं कार्यों की लागत का 
लेखा-जोखा पारदर्शी रूप से संधारित कर 
एक दूसरे से साझा करेंगी तथा मौजूदा प्रथा 
के अनुसार वितीय खातों का तिमाही/वार्षिक 
मिलान कर समायोजित करेगी।

मंत्रि-परिषद ने "सांख्यिकी से समृद्धि" के लिए 
डाटा सुदृढ़ीकरण योजना को दी स्वीकृति

गांधीसागर जल विद्युत गृह की इकाइयों के 
नवीनीकरण एवं आधुनिकीकरण का अनुमोदन

नीमच 22 जुलाई (निप्र)। 
कलेक्टर हिमांशु चंद्रा ने मंगलवार 
को कलेक्टोरेट सभाकक्ष नीमच 
में जनसनुवाई करते हुए 111 
आवेदकों की सुनी समस्याएं और 
उनका निराकरण करने के निर्देश 
संबंधित अधिकारियों को दिए। इस 
अवसर पर जिला पंचायत सीईओ 
अमन वैष्णव, अपर कलेक्टर 
श्रीमती लक्ष्मी गामड, एसडीएम 
नीमच संजीव साहू, संयुक्त 
कलेक्टर डॉ.ममता खेडे, राजेश 
शाह सहित अन्य जिला अधिकारी 
उपस्थित थे।

जनसुनवाई में नीमच के 
मूलचंद खिची, जावद के 
भंवरलाल, ग्वालटोली नीमच 
की सुरेखादेवी, धनेरिया के 
बंशीलाल प्रजापत, गुंजालिया के 

श्यामलाल, गुलाबखेड़ा के श्रृवण 
सिह, दामोदरपुरा के मोतीलाल, 
जीरन की संगीता कुंवर, रतनगढ़ 
के गुलाम हुसैन, बर्डिया जागीर 
के ओमप्रकाश, कदवासा के 
कैलाशचंद्र, अठाना के प्रेमचंद, 
रामपुरा के देवीलाल, नयागांव के 
हीरानाथ, जामरिया के गुलाबचंद, 
डूंगलावदा की गुड्डीबाई ने भी 
अपनी समस्याओं से संबंधित 
आवेदन कलेक्टर को प्रस्तुत किए।

इसी तरह बघाना के श्यामलाल, 
नीमच सिटी के पप्पु यादव, चंद्रपुरा 
की मदनकुंवर, नगरपालिका नीमच 
के मनोज मीणा, मोटीयार्डा की 
नंदुबाई, बघाना के राजेश, रामपुरा 
की प्रभाबाई, खजुरिया के रामचंद्र, 
बोरखेड़ी के रामलाल, बालागंज के 
अमरचंद, रतनगढ़ के मोईज हुसैन, 

कलेक्टर ने 111 आवेदकों की सुनी 
समस्याएं, दिए कार्रवाई के निर्देश

खातीखेड़ा की सुखलाल, आलोरी 
गरवाड़ा के किशनलाल, बरूखेड़ा 
की मंगलाबाई, देंथल के शिविराम, 
पिपल्यारावजी की बगदीबाई, 
ग्वालटोली के अशोक दीवान, 
डिकेन की मणीबाई, धनेरिया कलां 
की कविता, रावणरूंडी के राजु, 
श्रीपुरा के ईश्वरलाल, बरूखेड़ा 
की ज्योति चौहान, नीमच की 
आशादेवी गोयल, सरवानिया 
महाराज की रामकन्याबाई ने भी 
अपनी समस्याओं से संबंधित 
आवेदन जनसुनवाई में प्रस्तुत 
किए। जिस पर कलेक्टर श्री 
चंद्रा ने संबंधित अधिकारियों को 
प्राप्त आवेदनों का समय-सीमा में 
निराकरण करने के निर्देश दिए ।

नीमच 22 जुलाई (निप्र)। 
बच्चे स्वस्थ्य रहेंगे तो समाज 
स्वस्थ रहेगा। यह बात विधायक 
नीमच दिलीपसिंह परिहार ने  
दस्तक अभियान के जिला स्तरीय 
शुभारंभ समारोह को सम्बोधित  
करते हुए कही । परिहार ने कहा कि 
बाल एवं शिशु मृत्यु दर को कम 
करने के लिये राज्य शासन अथक 
प्रयास कर रहा है। इसी के तहत 
दस्तक अभियान का आयोजन 
किया जा रहा है। 

परिहार ने कहा कि कि ये 
उपस्थित वही बच्चे है जो बडे 
होकर स्वस्थ्य भारत का निर्माण 
करेंगे, स्वस्थ समाज के लिए 
बच्चों का स्वस्थ्य होना जरूरी हैं। 
विधायक श्री परिहार ने बच्चों को 
अपने हाथो से दस्तक अभियान 
के तहत् विटामीन ए पिलाया तथा 
ओ.आर.एस. पैकेट का विरतण 

किया । कार्यक्रम में नगर पालिका 
अध्यक्ष प्रतिनिधि संतोष चोपडा ने 
भी मार्गदर्शन दिया ।

मुख्य मुख्य चिकित्सा एवं 
स्वास्थ्य अधिकारी डॉ. आर. 
के. खद्योत ने बताया कि दस्तक 
अभियान 22 जुलाई से प्रारंभ होकर 
14 सितम्बर तक संचालित किया 
जा रहा है । इसेंमें चिन्हित सेवाए 
प्रदान की जावेगी। जिसमें मुख्य 

रूप से विटामिन ए का अनुपुरण 
, निमोनिया एवं दस्त का प्रबंधन 
, हिमोग्लोबिन मीटर से बच्चों की 
जाचॅ एवं उचित प्रबंधन, ओ.आर.
एस. का वितरण एवं ओ.आर.एस 
टी बनाने की विधि का प्रर्दशन , 
एस.एन.सी.यू. से डिस्चार्ज बच्चों 
का फालोअप , छूटे बच्चों का 
टीकाकरण, उम्र आधारित वृद्धि 
की जांच कर कुपोषण पाये जाने 

पर पोषण पुर्नवास केन्द्र में रैफर 
करने सहित अन्य सेवाए प्रदान की 
जावेगी ।  डॉ. खद्योत ने बताया 
कि 45 दिवस तक चलने वाले 
इस अभियान में 0 से 05 वर्ष 
के लगभग 80000 बच्चों की 
ए.एन.एम., आशा कार्यकर्ता एंव 
आंगनवाडी कार्यकर्ता जाचॅ करेगी। 
इन बच्चों की समुचित निगरानी 
करते हुए रैफर का उचित प्रबंधन 
कर बच्चों को स्वास्थ्य लाभ 
प्रदान किया जावेगा। आभार जिला 
कार्यक्रम अधिकारी सुश्री अंकिता 
पण्ड्या ने माना ।

कार्यक्रम का संचालन डी.सी.
एम. चन्द्रपाल सिंह राठौर ने किया। 
इस अवसर पर पार्षद दारासिंह, 
विष्णु राठौर, मोहन सिहं राणावत, 
देवीलाल वर्मा सहित अन्य स्वास्थ्य 
कार्यकर्ता एवं आशा, आंगनवाडी 
सहित हितग्राही उपस्थित थे ।

बच्चे स्वस्थ्य रहेंगे तो समाज स्वस्थ होगा - परिहार
बाल एवं शिशु मृत्यु दर को कम करने में प्रभावी रहेगा दस्तक अभियान

जिले के मनासा कस्बे की रितिका 
पति गणेश जिसका संभावित प्रसव 
12 अगस्त 2025 को होना था । 
किन्तु संभावित तिथि के लगभग 
एक माह पूर्व ही रितिका को 
अचानक झटके आने ( पी.आई.
एच. एवं एक्लेम्पसिया ) लगे तथा 
संभावित तिथि के पूर्व ही प्रसव की 
संभावना बनी जिससे प्रसूता की 
जान पर बन आई । झटके आने 
की स्थिति में मां और बच्ची दोनो 
की जान को खतरा रहता है । चुकि 
जिला चिकित्सालय में पूर्ण रूप 
से विकसित मेटरनल आई.सी.
यू. नही है अतः पूर्व में इस प्रकार 
के प्रकरणों में मरीजो को उदयपुर 
रतलाम रैफर करना पडता था। 
मुख्य चिकित्सा अधिकारी नीमच 
डॉ. आर.के. खद्योत ने उक्त 
जानकारी देते हुए बताया कि मरीजों 
की पीडा को समझते हुए मुख्य 
चिकित्सा एंव स्वास्थ्य अधिकारी 
डॉ. आर.के. खद्योत ने रितिका 
का नीमच में ही प्रसव कराने हेतु 
निजी चिकित्सालय की सेवाओं का 
लाभ लेने के लिये कलेक्टर श्री 
हिमांशु चन्द्रा से ज्ञानोदय मल्टी 
स्पेशयलीटी हास्पिटल के मेटरनल 
आई.सी.यू. की सेवाऐ लेने का 
अनुरोध किया इस पर कलेक्टर 
चंद्रा ने पीडिता को तत्काल 
उपचार सुविधाए मुहैया कराने के 
निर्देश दिए । आवश्यक उपचार 
सुविधाओ को जुटाने के पश्चात 
जिला चिकित्सालय के सिविल 
सर्जन डॉ. महेन्द्र पाटील, मेडिकल 
विषेशज्ञ डॉ सतीश चौधरी के 
नेतृत्व में डॉ. लाड धाकड एवं डॉ 
नितीन जैन द्वारा महिला रितिका का 
एल.एस.सी.एस. 6 जुलाई को रात्रि 
10 बजे के लगभग एनेस्थिसिया 
चिकित्सक डॉ. हेमेन्द्र भारद्वाज , 
नर्सिग स्टाफ की उपस्थिति में किया 
गया। 

प्रवस उपरांत प्रीटर्म बेबी जो 
34 सप्ताह में पैदा हुआ था और 
जिसका जन्म वजन 1450 ग्राम 
था जो कि सामान्य वजन से 

नवीन जिला न्यायालय परिसर, 
नीमच में विधिक सहायता की 
पहुँच को ओर अधिक सुलभ एवं 
प्रभावी बनाने की दिशा में एक 
महत्वपूर्ण पहल करते हुए मंगलवार 
को नवीन जिला न्यायालय भवन 
के प्रांगण में स्थापित फ्रंट ऑफिस 
का विधिवत शुभारंभ प्रधान जिला 
एवं सत्र न्यायाधीश तथा जिला 
विधिक सेवा प्राधिकरण, नीमच 
के अध्यक्ष वीरेंद्र सिंह राजपूत द्वारा 
फीता काटकर एवं दीप प्रज्वलन 
कर, किया गया।

इस अवसर पर प्रधान जिला 
न्यायाधीश राजपूत ने कहा, कि 
राष्ट्रीय विधिक सेवा प्राधिकरण 
द्वारा समय-समय पर समाज के 
कमजोर, वंचित एवं हाशिये पर 
खड़े वर्गों के लिए विभिन्न योजनाएं 
संचालित की जाती हैं, जिनका 
उद्देश्य देश के प्रत्येक नागरिक को 
उसके संवैधानिक अधिकारों के 
तहत न्याय तक समान और सुलभ 
पहुँच उपलब्ध कराना है। उन्होंने 
कहा कि यह देखा गया है कि कई 

पक्षकार, जानकारी के अभाव में 
विधिक सहायता से वंचित रह 
जाते हैं। इसी आवश्यकता की 
पूर्ति हेतु नवीन जिला न्यायालय 
भवन में फ्रंट ऑफिस की 
स्थापना की गई है, जहाँ आने 
वाले पक्षकारों को उनके प्रकरण 
से संबंधित जानकारी, मध्यस्थता 
(मेडिएशन), लोक अदालतों की 
प्रक्रिया, निशुल्क विधिक सहायता, 
लीगल एड डिफेंस काउंसिल, 
पीड़ित प्रतिकर योजना, एवं अन्य 
योजनाओं के विषय में सरल भाषा 
में मार्गदर्शन दिया जाएगा। फ्रंट 
ऑफिस में लीगल एड डिफेंस 
काउंसिल के अधिवक्ताओं एवं पैरा 

न्याय तक समावेशी पहुँच की दिशा में एक सशक्त पहल
प्रधान जिला न्यायाधीश राजपूत द्वारा नीमच में नव स्थापित फ्रंट ऑफिस का शुभारंभ

जिला प्रशासन एवं स्वास्थ्य विभाग के 
समन्वय से मॉ एंव बच्ची को मिला पुर्नजीवन

अत्यन्त कम था , ऐसी स्थिति 
में रितिका के बेबी को डीएच 
नीमच के विशेष नवजात शिशु 
देखभाल इकाई (एसएनसीयू) 
में डॉ. प्रशांत राठौर और अन्य 
एसएनसीयू डॉक्टरों की टीम के 
तहत भर्ती कराया गया था, जिसमें 
प्रीमेच्योरिटी, कम जन्म वजन और 
श्वसन संकट की शिकायत थी। 
पूर्णतः स्वस्थ्य होने पर  जच्चा 
बच्चा को अनुविभागीय अधिकारी 
श्री संजीव साहू की उपस्थिति में 
18 जुलाई को अस्पताल से खुशी 
खुशी घर के लिये रवाना किया। , 
डिस्चार्ज के समय बच्ची का वजन 
1600 ग्राम था और बच्चा अच्छी 
प्रकार से माता का दूध पी रही थी। 
बच्ची के माता पिता को लगातार 
एस.एन.सी.यू. मे फॉलों अप कराने 
की सलाह दी गई। है

नीमच 22 जुलाई (निप्र)। आयुष विभाग के शासकीय आयुष 
औषधालय ग्राम चचोर द्वारा ग्राम रायपुरिया में मंगलवार को निःशुल्क 
आयुर्वेद स्वास्थ्य शिविर आयोजित किया गया। शिविर में लाभार्थियों का 
स्वास्थ्य परीक्षण कर उन्हे निःशुल्क औषधियाँ वितरित की गईं। साथ ही 
मौसम अनुसार दिनचर्या व ऋतुचर्या के महत्व को समझाया। ग्रामीणों को 
आयुर्वेदिक जीवनशैली अपनाने हेतु प्रेरित किया। इस शिविर का कुल 87 
लाभार्थियों ने लाभ लिया ।

ग्राम चचोर में नि:शुल्क 
आयुर्वेद स्वास्थ्य शिविर सम्पन्न


